
〈目踈朗舉動和韻此是興門户者智國以白。亦曰不墜基業其在文殊文殊。訓小字也年十三亡憂毁。家人莫之識。十六召見文德殿應對〉

〈爽徹。上目送久之顧謂朱异曰。可謂相門有。相矣補國子生。南史列。傳云訓問說師𡊮昴。昴曰。久藉高名。有勞虛想。及觀容止若披雲霧俄而諸𡊮〉

〈子弟來昴謂諸助教曰。我兒出十數。若有一子如此實無所恨射策高第除秘書郎。遷太子舍人秘書丞。轉宣城王文學友。太子中庻子掌管記俄〉

〈遷侍中。旣拜。入見高祖。從容問何敬容曰。褚彦回年幾爲宰相。敬容對曰少過三十。上曰。今之王訓無謝彦回。訓美容儀。善進止。文章之美。爲後進〉

〈領䄂。在春宫特被恩禮。以疾終于位。時年二十六。贈本官。謚温子。〉

王承〈梁書。列傳承。字安期。僕射子。七歲通周易。選補國子生。年十五射策高第。除秘書郎歴太子舍人南康王文學。邵陵王友太〉

〈子中舍人。以父憂去職。服闋復爲中舍人。累遷中書黄門侍郎。兼國子慱士。時膏腴貴游。咸以文學相尚。罕以經術爲業。惟承獨。好之。發言吐論造〉

〈次儒者。在學訓諸生。述禮易義。中大通五年。遷長兼侍中。俄轉國子祭酒。承祖儉。及父。嘗爲此職。三世爲國師。前代未之有也。當世以爲榮。乆之〉

〈出爲戎昭將軍。東陽太守。爲政寬惠。吏民悦之。視事未期朞。卒於郡。時年四十一。謚曰章子。承性簡貴。有風格。時右衛朱异。當朝。用事。每休暇。車馬常〉

〈填門。時有魏郡申英。好危言高論。以忤權右。常指异門曰。此中輻輳。皆以利徃。能不至者。惟有大小王東陽。小東陽。即承弟稚也。當時惟承兄弟。及〉

〈褚翔不至异門時以此稱之。論見王規。傳後。〉

王僧䖍〈齊書。列。傳。僧䖍。琅邪臨沂人也。祖珣。𣈆司徒。伯父太保弘。宋元嘉世爲宰輔。賓客疑所諱。弘曰。身家諱與蘇子高同。〉

〈父曇首。右光禄大夫。曇首兄弟集會諸子孫。弘子僧達。下地跳戲。僧䖍年數歲獨正坐。采蠟燭珠爲鳳凰。弘曰。此兒終當爲。長者。僧䖍弱冠。弘厚善〉

〈隷書。宋文帝見其書素扇。嘆曰。非唯跡逾子敬。方當器雅過之。除秘書郎太子舍人。退默少交接。與𡊮淑謝莊善。南史。列。傳云。淑每嘆之曰。卿文情〉

〈鴻麗。學解深抜。而韜光潜實。物莫之窺。雖魏陽元之射。王汝南之騎。無以加焉。轉義陽王文學。太子洗馬。遷司徒左西屬。兄僧綽爲太初所害。親賓〉


〈咸勸僧䖍逃。僧䖍涕泣曰。吾兄奉國以忠貞。撫我以慈愛。今日之事苦不見及耳。若同歸九泉。猶羽化也。孝武初。出爲武陵太守。兄子儉於中途得〉

